
თქვენი სამეცნიერო ნაშრომის, მოხსენების, საკურსო დავალების, საბაკალავრო,
სამაგისტრო და სადისერტაციო ნაშრომის ან/და კვლევითი სტატიის დაწერისას, თქვენ
აუცილებლად დაგჭირდებათ ციტატების მოყვანა და მათი აკადემიური სტილით დამოწმება.
ამ დროს, თქვენ მიერ გამოყენებული ინფორმაცია, რომელიც სხვა მკვლევარს თუ მეცნიერს
ეკუთვნის, უნდა დამოწმდეს, რათა თქვენი ნაშრომი უფრო მეტად დასაბუთებული, ობიექტური
და აკადემიური გახდეს. სწორად გაკეთებული ციტირება თქვენს აკადემიურ ნაშრომს მეტ
ღირებულებას სძენს.

წყაროები, რომლებსაც თქვენს ნაშრომში გამოიყენებთ, უნდა მიეთითოს და მართებულად
დამოწმდეს შიდატექსტური ან სქოლიოში დამოწმების მეთოდით. გაითვალისწინეთ, რომ
ორივე მეთოდის ერთ ნაშრომში კომბინირება არ შეიძლება. ნაშრომის ბოლოს, აუცილებლად
უნდა  წარმოადგინოთ ბიბლიოგრაფია, სადაც მოცემული იქნება გამოყენებული სამეცნიერო
წყაროების დეტალური ჩამონათვალი.

არსებობს ციტირების რამდენიმე განსხვავებული მეთოდი. თქვენზეა დამოკიდებული,
რომელს აირჩევთ ნაშრომის საჭიროებებიდან გამომდინარე. გაითვალისწინეთ, რომ ილიას
სახელმწიფო უნივერსიტეტი იყენებს ,,ჩიკაგოს სტილს“ (The Chicago Style), ამდენად,
წინამდებარე გზამკვლევში სწორედ ,,ჩიკაგოს სტილით“ წყაროების დამოწმებაზე
ვისაუბრებთ.

ბიბლიოგრაფიული მონაცემი არის ერთგვარი ,,საინფორმაციო სისტემა“, რომელიც მკითხველს საშუალებას აძლევს, მოძებნოს
ინფორმაცია კონკრეტული მონაკვეთის შესახებ, მისი ავთენტურობის უზრუნველსაყოფად. ბიბლიოგრაფიული მონაცემი, ჩვეულებრივ,
მოიცავს სულ მცირე:

     ავტორს
     ნაშრომის დასახელებას
     ნაშრომის გამოქვეყნების თარიღს

ბიბლიოგრაფიული მონაცემის მითითებას აქვს მკაცრად განსაზღვრული სტანდარტი, რომლის მიხედვით, ინფორმაცია
მითითებულია წინასწარ დადგენილი ფორმატითა და მკაცრად დაცული თანმიმდევრობით. წყაროს ბიბლიოგრაფიული მონაცემი,
შეიძლება, მოიძებნოს ტექსტის ძირითად ნაწილში ან სქოლიოში და ბიბლიოგრაფიაში. გარდა ამისა, ბიბლიოგრაფიული ელემენტები,
შეიძლება, გამოჩნდეს სხვადასხვა ფორმით: დახრილი შრიფტით დაწერილი; ფრჩხილებში, კვადრატულ ფრჩხილებსა თუ
ბრჭყალებში ჩასმული და ა.შ. გახსოვდეთ, რომ წყაროს მითითება პლაგიატისგან ყოველთვის დაგიცავთ.

ბიბლიოგრაფიული მონაცემის განმარტება



სამეცნიერო ნაშრომების წერისას, შესაძლებელია სხვა ავტორების ნააზრევისა და იდეების გამოყენება, თუმცა, გაითვალისწინეთ, რომ
აუცილებელია შესაბამისი წყაროს დამოწმება. ამ დროს, შესაძლებელია ციტირების გამოყენება, რომელიც ავტორის მოსაზრების
უცვლელად (Copy/Paste) გადმოტანას გულისხმობს, აგრეთვე, შესაძლებელია პარაფრაზირება, გარკვეული მონაკვეთის თარგმანი,
სურათების, გრაფიკებისა თუ სხვ. ვიზუალური მასალის გამოყენება და ა.შ.

ამ დროს, მეტი სიფრთხილე გვმართებს, რათა უნებლიედ პლაგიატის მსხვერპლი არ გავხდეთ. იმისათვის, რომ პლაგიატი თავიდან
ავირიდოთ,  ყოველთვის უნდა მივუთითოთ ბიბლიოგრაფიული მონაცემი. წყაროს მითითება, ტექსტის შიგნით თუ სქოლიოში და, აგრეთვე,
ნაშრომის ბოლოს ბიბლიოგრაფიაში, თქვენი აკადემიური კეთილსინდისიერების მტკიცებულებაა.

ციტირების ოთხი მიზეზი

1. პატივი ეცით საავტორო უფლებებს და მოერიდეთ პლაგიატს
პლაგიატით გამოწვეული ,,ჯარიმები“ იმდენად მკაცრია,  ამ რისკზე წასვლა ნამდვილად არ ღირს. მეტიც, ნაშრომში ავტორის მითითება და
წყაროს დამოწმება გამოხატავს ჩვენს პატივისცემას სხვა ავტორების იდეებისა და ცოდნის მიმართ.

2. წარმოაჩინეთ თქვენი სამუშაოს ხარისხი
ბიბლიოგრაფიული მონაცემები აჩვენებს, რომ კონკრეტულ თემაზე თქვენ ჩაატარეთ ვრცელი და სიღრმისეული კვლევა. ამდენად,
ავტორთა ციტირება და ბიბლიოგრაფიული მონაცემების დაფიქსირება განაპირობებს თქვენი აკადემიური ნაშრომის ობიექტურად და
დადებითად შეფასებას.

     ეფექტური ბიბლიოგრაფიის შედგენა

ოთხი მიზეზი წყაროების ციტირებისთვის

https://www.compilatio.net/en/blog/effective-bibliography
https://www.compilatio.net/en/blog/effective-bibliography


3. გადაამოწმეთ ნაშრომში წარმოდგენილი ფაქტები
აკადემიური დავალების შესრულებისას, ყოველთვის მოგეთხოვებათ, დაამტკიცოთ თქვენი
არგუმენტის ობიექტურობა. გახსოვდეთ, რომ სხვა ავტორებმა, მეცნიერებმა თუ
მკვლევრებმა ჩაატარეს კვლევები, რომლებზეც თქვენს ნაშრომში უნდა ისაუბროთ და მათი
იდეები დასადასტურებლად გააზიაროთ, ამდენად, მათი ბიბლიოგრაფიული მონაცემების
მითითება აუცილებელია.

4. მიეცით მკითხველს შესაძლებლობა, აღმოაჩინოს შემდგომი კვლევები
საკვლევი თემის განვითარებისათვის
თუ კონკრეტული თემის შესახებ მკითხველს  მეტი ინფორმაციის გაგება სურს, ამის
გაკეთება მას თქვენს ბიბლიოგრაფიაზე დაყრდნობით შეუძლია.

ამდენად, აუცილებელია, ერთი მხრივ, არ დააკოპიროთ/ჩასვათ ტექსტები თქვენს ნაშრომში
წყაროების მითითების გარეშე, მეორე მხრივ კი, წესების დაცვით  დაამოწმოთ სხვა
ავტორები თქვენი შემოქმედებითობისა და ორიგინალურობის გადმოსაცემად. 



რატომ არის პლაგიატი აკრძალული?

ოთხი მიზეზი წყაროების ციტირებისთვის

https://www.compilatio.net/en/blog/my-reasons-to-respect-copyright


თქვენ შეგიძლიათ ხაზგასმით აღნიშნოთ ციტატა, მისი ფორმატირების სხვადასხვა მახასიათებლების დახმარებით. უპირველეს ყოვლისა,
თქვენ უნდა გამოიყენოთ ბრჭყალები (,,“). ციტირებისას დახრილი შრიფტი ავტორმა, შეიძლება, გამოიყენოს შეხედულებისამებრ, რაც
მკითხველს ციტატის სწრაფად პოვნაში დაეხმარება. თუმცა, ციტატა, შესაძლოა, სწორად (დახრის გარეშეც) დაიწეროს. ფრჩხილებისა ( ) და
კვადრატული ფრჩხილების [ ] გამოყენება კი დამოკიდებულია კონკრეტული ციტატის შინაარსზე. აბრევიატურები, ხშირად,
ბიბლიოგრაფიული ცნობების შესამცირებლად გამოიყენება.

შიდატექსტური დამოწმების ფორმატის გამოყენების შემთხვევაში,  ციტატა მოცემული უნდა იყოს შემდეგი ფორმით: ,,ციტატა“ და ბრჭყალის
დახურვის შემდგომ, ფრჩხილებში ჩაიწერება: (ავტორის გვარი + გამოცემის წელი + გვერდის ნომერი). ხოლო, თუ სქოლიოში დამოწმების
ფორმატს იყენებთ, ციტატის ბოლოს დაისმება სქოლიოს აღმნიშვნელი, წყაროს შესახებ ინფორმაციას კი ჩაიტანთ გვერდის ბოლოს,
სქოლიოსთვის გამოყოფილ სივრცეში.

გახსოვდეთ, რომ უნდა გამოიყენოთ, მხოლოდ ერთი სტილი: სტილების აღრევა ან მათ კომბინირება დაუშვებელია. თქვენ უნდა დაიცვათ
ერთი ფორმატი მთლიანი ნაშრომისთვის.

აგრეთვე, გაითვალისწინეთ, რომ ყველა წყარო, საჭიროებისამებრ, უნდა ახსენოთ ტექსტში ან სქოლიოში და შემდეგ, თითოეული ხელახლა
უნდა მიუთითოთ ნაშრომის ბოლოს, ბიბლიოგრაფიულ ნუსხაში.

რჩევები პლაგიატის თავიდან ასარიდებლად

ციტირების ძირითადი წესები
დაფორმატება

https://www.compilatio.net/en/avoid-plagiarism


ბიბლიოგრაფიაში: ავტორის გვარი და სახელი + გამოცემის წელი + ნაწარმოების დასახელება +
გამოცემის ადგილი + გამომცემელი.
ელ. ჟურნალის/გაზეთის სტატია (როცა არ ჰყავს ავტორი): ჟურნალის დასახელება + გამოცემის
თარიღი + სტატიის სათაური + ბმული + გადამოწმების თარიღი.
ელ. ჟურნალის/გაზეთის სტატია (როცა ჰყავს ავტორი): ავტორის გვარი და სახელი + გამოცემის
თარიღი + სტატიის სათაური + ჟურნალის დასახელება + ჟურნალის ნომერი და სტატიის გვერდები
+ ბმული + გადამოწმების თარიღი.
ბეჭდური საგაზეთო/ჟურნალის სტატია (როცა არ ჰყავს ავტორი): გაზეთის/ჟურნალის დასახელება
+ გამოცემის თარიღი + სტატიის სათაური + გაზეთის/ჟურნალის ნომერი და სტატიის გვერდები.
ბეჭდური საგაზეთო/ჟურნალის სტატია (როცა ჰყავს ავტორი): ავტორის გვარი და სახელი +
გამოცემის თარიღი + სტატიის სათაური + გაზეთის/ჟურნალის დასახელება + გაზეთის/ჟურნალის
ნომერი და სტატიის გვერდები.
ელ.ფოსტა: ავტორის სახელი და გვარი + „ელ.წერილი“ (აღნიშვნა) + გაგზავნის წელი + სათაური /
თემა.
ინტერვიუ: ინტერვიუერი + გამოცემის (ჩაწერის) წელი + სათაური +  რესპონდენტი.

ციტირების მოცემული სტილი ძირითადად ორიენტირებულია ელექტრონულ წყაროებზე, თუმცა, ის,
ასევე, გამოიყენება ბეჭდური წყაროების დასამოწმებლადაც.

„ჩიკაგოს ციტირების სტილმა სახელი გაითქვა იმით, რომ ჩიკაგოს უნივერსიტეტი პერიოდულად
აქვეყნებს სტანდარტებს და მათ დღემდე ინახავს. ეს სტილი ფართოდ გავრცელდა სამეცნიერო
ჟურნალების გამომცემლობებში. ჩიკაგოს სტილის მე-17 სახელმძღვანელო გამოცემაში დეტალურად
არის წარმოდგენილი, თუ როგორ დავამოწმოთ წყაროები ჩიკაგოს ციტირების სტილის შესაბამისად.“
(University of Saint-Boniface, Alfred-Monnin Library).

უნივერსიტეტის მიერ



ვრცლად ჩიკაგოს სტილის
სტანდარტების შესახებ

https://content.compilatio.net/documents/EN_COMPILATIO_Chicago-style-citation-standard.pdf


არსებობსჩიკაგოსსტილისციტირებისორიმეთოდი:კლასიკურიმეთოდიდაავტორის/თარიღისმეთოდი.

1. კლასიკური (ანტრადიციული)მეთოდიგულისხმობსციტირებისსქოლიოშიდამოწმებას. Bibliography.
“Citer selon lestyleChicago”

მაგ.:ისაცხადებს,რომ „...“

სქოლიოში: კონსტანტინე კუბლაშვილი, ადამიანის ძირითადიუფლებებიდათავისუფლებები: იურიდიული
სახელმძღვანელო (თბილისი:ფაუნტანჯორჯია, 2017),15.

2. ავტორის/თარიღის მეთოდი: ეს სტილი, ძირითადად, ჰუმანიტარულ მეცნიერებებში გამოიყენება.
ავტორი/თარიღის მეთოდი ტექსტშივე გვიჩვენებს ბიბლიოგრაფიულ მონაცემს, რომელიც უნდა
მოთავსდეს ფრჩხილებში. შიდატექსტური მითითებები მკითხველს აწვდის ინფორმაციას
ბიბლიოგრაფიის შესახებ, რომელიც ნაშრომის ბოლოს უნდა იყოს წარმოდგენილი და ტექსტში
გამოყენებულყველაწყაროსუნდაშეიცავდეს.

ტექსტში:ისაცხადებს,რომ „...“ (კუბლაშვილი2017,15)

ვრცლადჩიკაგოს სტილის
სტანდარტების შესახებ

https://www.compilatio.net/en/blog/effective-bibliography
https://bib.umontreal.ca/citer/styles-bibliographiques/chicago
https://drive.google.com/file/d/1DRH8qDmasJ3JkOWf9yFAeiROU9i8-v25/view?usp=sharing

